
ADRODDIAD I FWRDD TYFU CANOLBARTH CYMRU 

11eg Mawrth 2022 

TEITL: Adroddiad Chwarter Bargen Twf Canolbarth Cymru 

AWDUR: Cathy Martin, Rheolwr Gweithrediadau – Bargen Twf Canolbarth 
Cymru 

 

 Pwrpas yr Adroddiad 

Pwrpas yr adroddiad yw cyflwyno’r canlynol: 

 Adroddiad Bargen Twf Chwarter 3 (Hydref-Rhagfyr)  

 Achos Busnes Portffolio Strategol wedi'i Ddiweddaru v1.5 

 Map Ffordd Portffolio 

 Cofrestr Risg a Materion Portffolio 

 

 Penderfyniad(au) a Geisir 

 Nodi’r cynnydd hyd yma 

 Nodwi’r blaen-raglen waith 

 Cymeradwyo Achos Busnes y Portffolio Strategol v1.5 gyda diweddariadau i'r 

Achosion Strategol a Rheolaeth 

 

 Cefndir ac Ystyriaethau Perthnasol 

 Bydd yr Aelodau’n ymwybodol o adroddiadau rheolaidd i Fwrdd TCC, y bu sawl 

cam ar y daith i sicrhau Bargen Twf Canolbarth Cymru gyda’r ddwy Lywodraeth. 

 Mae’r papur hwn yn rhoi adroddiad ar y cynnydd tuag at gyflawni ymrwymiad 

ffurfiol gan Lywodraethau’r DU a Chymru ac mae’n disgrifio’r camau nesaf ar 

gyfer bwrw ymlaen â’r Cynllun Twf a’i Bortffolio er mwyn ei gyflawni. 

 Cynnydd Bargen Twf 

Cytundeb Bargen Derfynol (FDA) 

 Mae'n bleser gennym adrodd bod Cytundeb y Fargen Derfynol ar gyfer Bargen 

Twf Canolbarth Cymru wedi'i lofnodi'n swyddogol ddydd Iau 13 Ionawr 2022 , 

mewn cyfarfod rhithwir rhwng yr Arweinyddion a'r Gweinidogion. Mynychwyd y 

digwyddiad, gan y ddwy Arweinydd ynghyd â Vaughan Gething AS (Gweinidog 

yr Economi, Llywodraeth Cymru) a David TC Davies AS (Is-ysgrifennydd 

Gwladol Seneddol Cymru, Llywodraeth y DU. 

 Mae hon yn garreg filltir arwyddocaol ac yn nodi ymrwymiad yr holl bartneriaid 

i gyflawni Bargen Twf Canolbarth Cymru. Mae copi o Gytundeb y Fargen 

Derfynol i’w weld ym http://tyfucanolbarth.cymru/dogfennau 

 Dolenni i’r cyfryngau isod: 

Bargen-Twf-canolbarth Cymru-yn cyrraedd-carreg filltir-datblygiad-bwysig 

Clip Cyfryngau Cymdeithasol TCC 

Nodwedd sain-arbennig Newyddion Busnes Cymru 
 

Cytundeb Rhyng-Awdurdod 

 Yn dilyn cyflwyniad yng nghyfarfod Bwrdd TCC ym mis Rhagfyr, 

cymeradwywyd Fersiwn 3 o’r ddogfen hon gan gabinet y ddau Awdurdod Lleol 

ym mis Ionawr 2022 ac wedi hynny wedi'u llofnodi gan bob parti. 

Grŵp Cynghori Economaidd (EAG) 

 Mae nifer o geisiadau wedi dod i law i ymuno â’r grŵp newydd hwn, sydd wedi 

cael eu hystyried gan yr Arweinyddion. Bydd gwaith i sefydlu'r grŵp hwn a 

datblygu rhaglen sefydlu a chynllun gwaith yn mynd rhagddo'n fuan. Mae Paul 

Griffiths yn arwain ar y gweithgaredd hwn ac yn cefnogi'r SROs ar y broses 

hon. 

 

Adolygiad Sicrwydd 

 Mae adolygiad sicrwydd gan y Llywodraeth wedi'i drefnu ar gyfer 8-11 Mawrth 

a chynhaliwyd cyfarfod cynllunio ar 21 Chwefror. Y prif ddiben fydd adolygu’r 

trefniadau sydd ar waith ar gyfer llywodraethu, rheoli a chyflawni Portffolio’r 

Cynllun Twf ac wedyn rhoi sicrwydd i’r Llywodraethau a’r Gweinidogion bod 

trefniadau cyflawni boddhaol ar waith i alluogi cyllid i lifo i’r rhanbarth. 

 Prif ganlyniad yr adolygiad fydd cynghori’r rhanbarth a’r ddwy Lywodraeth ar yr 

amserlenni a’r camau gweithredu sydd eu hangen – fel bod llwybr clir i’r llythyr 

cynnig cyllid cyntaf yn cael ei fapio allan. 

 Fel rhan o'r broses hon cynhelir cyfweliadau gyda staff, aelodau a rhanddeiliaid, 

a bydd adolygiad o'r Cynllun Gweithredu AOR. 

 

Recriwtio (Swyddfa Rheoli Portffolio) 

 Cynhaliwyd cyfweliadau ar gyfer rôl yr Arweinydd Ynni rhanbarthol a gwnaed 

http://tyfucanolbarth.cymru/dogfennau
http://www.growingmid.wales/article/12118/Mid-Wales-Growth-Deal-reaches-an-important-development-milestone
https://www.linkedin.com/posts/growing-mid-wales_bargen-twf-canolbarth-cymru-the-mid-wales-activity-6887714775061585920-8VrN/
https://businessnewswales.com/special-audio-feature-the-mid-wales-growth-deal/

cynnig yn amodol ar wiriadau personél. Yn dilyn trafodaethau ynglŷn â'r 

Rhaglen Safleoedd ac Adeiladau a'r angen am adnoddau i symud hyn ymlaen, 

mae'r disgrifiad swydd yn cael ei gwblhau ar gyfer Rheolwr Rhaglen ar gyfer y 

thema hon gyda golwg ar hysbysebu cyn gynted â phosibl. Mae recriwtio hefyd 

ar y gweill ar gyfer Swyddog Cyfathrebu (GMW). 

Diweddariad Ariannol 

 Cyflwynwyd yr hawliad diweddaraf am gyllid grant Cronfa Gymdeithasol Ewrop 

(ESF) ar 21 Chwefror 2022 ar gyfer y cyfnod rhwng Tachwedd 21 a Ionawr 22. 

Gwerth yr hawliad oedd £60,458 gyda chyfanswm hawliad hyd yma yn £131k 

yn erbyn rhagolwg o £535k. Mae hyn yn gadael tanwariant o £400k sy'n bennaf 

oherwydd oedi wrth recriwtio i'r Swyddfa Rheoli Portffolio yn erbyn y dyddiadau 

gwreiddiol a ragwelwyd yn y bid. 

 Mae'r Swyddfa Rheoli Portffolio yn archwilio opsiynau i ddefnyddio'r tanwariant 

hwn, i'w adolygu gan y Grŵp Rheoli ym mis Mai. 

 Trefniadau Grŵp Rheoli 

 Mae’r Grŵp Rheoli (Bwrdd Portffolio) wedi’i gyfansoddi o dan y Cytundeb 

Rhyng-Awdurdod (IAA) ar gyfer Bargen Twf Canolbarth Cymru ac mae wedi 

parhau i wasanaethu fel grŵp y prif swyddogion, gan ddarparu cyfeiriad a 

throsolwg swyddogion ar gyfer datblygu’r Cynllun Twf a’r weithrediaeth. 

cefnogaeth i Fwrdd TCC. 

 Mae wedi tyfu ac esblygu i gynnwys ystod ehangach o weithgarwch cydweithio 

rhanbarthol; ac mae'n gwasanaethu fel fforwm pwysig i drafod amrywiaeth o 

bynciau (adfywio, RET, trafnidiaeth, alinio polisi ehangach y Llywodraeth). 

 Wrth i Fargen Twf Canolbarth Cymru esblygu o ddatblygiad strategol i gynllunio 

cyflawni a gwireddu (wedi i ni gyflawni’r FDA) – mae angen i’r trefniadau 

llywodraethu a rheoli esblygu hefyd, gan gynnwys rhai’r Grŵp Rheoli. 

 Gyda chymeradwyaeth IAA3 roedd cyfle i adolygu'r trefniadau ar gyfer y Grŵp 

Rheoli yn unol â'r Cylch Gorchwyl ynddo, a sicrhau ei fod yn parhau i alinio ag 

achos Busnes y Portffolio a gwasanaethu anghenion Partneriaeth TCC a'r 

Fargen Twf. 

 Mae’r Cylch Gorchwyl wedi’i ddrafftio i sicrhau bod ffocws cryf yn cael ei neilltuo 

i gyflawni a gweithredu’r Cynllun Twf – fodd bynnag, mae gan y grŵp gylch 

gwaith o hyd i oruchwylio materion eraill Bwrdd TCC (Partneriaeth Sgiliau 

Rhanbarthol), a darparu cyngor a chydlynu ar faterion rhanbarthol ehangach 

sy'n berthnasol. 

 Er mwyn cydymffurfio â’r Cylch Gorchwyl newydd, a sicrhau nad ydym yn colli 

ffocws ar y Cynllun Twf yn erbyn materion rhanbarthol ehangach, cynigiwyd a 

chytunwyd yng nghyfarfod y Grŵp Rheoli ym mis Rhagfyr i sefydlu strwythur 

cyfarfod 2 ran i ddechrau yng nghyfarfod cyntaf 2022, 4ydd Chwefror : 

 Rhan 1: Grŵp Rheoli TCC (Bwrdd Portffolio Bargen Twf) 

 Rhan 2: Grŵp Rheoli TCC (Cydweithio Rhanbarthol) 

 Mae’r fformat hwn yn sicrhau bod ffocws digonol yn cael ei roi i reoli datblygiad 

a chyflwyniad parhaus Portffolio’r Cynllun Twf, a sicrhau cydgysylltu ac aliniad 

â gweithgarwch rhanbarthol ehangach. 

 Achos Busnes Portffolio Strategol v1.5 

 Mewn ymateb i sylwadau’r AOR, mae’r Achos Busnes Portffolio Strategol wedi’i 

ddiweddaru’n arbennig i gryfhau’r Achosion Strategol a Rheolaeth – gweler 

Atodiad 1. 

 Bydd adolygiad mwy sylweddol yn cael ei gynnal dros y flwyddyn nesaf wrth i’r 

prosiectau ddatblygu ac wrth i ragor o wybodaeth gael ei darparu i lywio’r 

broses. 

 Cynllun Gwaith i'r Dyfodol 

 Er bod llawer o'r ffocws hyd yma wedi bod ar sefydlu'r trefniadau a'r dogfennau 

angenrheidiol, rydym nawr yn edrych ymlaen at gyflawni. Mae’r Swyddfa Rheoli 

Portffolio (PoMO) bellach yn sicrhau bod prosesau a gweithdrefnau clir ar waith 

i symud y Portffolio yn ei flaen yn 2022. 

 Yn unol â chanllawiau'r Llywodraeth, mae sawl cam i'r broses sicrwydd a 

chymeradwyaeth – gweler Atodiad 2 am drosolwg. 

 Mae Map Ffordd Portffolio wedi'i ddrafftio sy'n rhoi amserlen ar gyfer datblygu 

a chyflawni'r Cynllun Twf - Atodiad 3. Mae hon yn ddogfen waith a bydd yn cael 

ei hadolygu a'i diweddaru yn unol â chynnydd y prosiectau a'r rhaglenni. 

Byddwch yn nodi bod y Map Ffordd hefyd yn cynnwys materion ehangach 

megis adnoddau. 

 Datblygu Rhaglenni 

 Digidol : Mae Achos Busnes Rhaglen wedi'i ddrafftio ynghyd â chynigion i 

sefydlu Bwrdd Rhaglen, ac asesiad o'r prosiectau posibl. Cyflwynwyd y 

papurau i'r Grŵp Rheoli yn ei gyfarfod ar 4ydd Chwefror a chytunwyd y dylid 

symud hyn ymlaen i'r Bwrdd yn awr i wneud penderfyniad. Ymdrinnir â hyn 

mewn papur a chyflwyniad ar wahân gan y Rheolwr Rhaglen Ddigidol. 

 Safleoedd ac Adeiladau : mae rhaglen amlinellol wedi'i drafftio ac mae 

sgyrsiau wedi'u cynnal gyda thîm eiddo Llywodraeth Cymru. Mae galw 

sylweddol am ddatblygu safleoedd ac eiddo, ond mae rhwystrau sylweddol i’w 

datrys mewn partneriaeth â Llywodraethau a’r sector preifat. Mae gwaith ar y 

gweill i gyflymu gwaith datblygu ar y rhaglen hon gan gynnwys recriwtio 

Rheolwr Rhaglen. 

 Datblygu Prosiectiau 

 Mae'r Swyddfa Rheoli Portffolio wedi cynnal arolwg o'r holl brosiectau yn 

ddiweddar. Yn seiliedig ar y wybodaeth a ddarparwyd, mae noddwyr prosiectau 

i fod i gyflwyno Achosion Amlinellol Strategol wedi'u diweddaru hyd at fis 

Mai/Mehefin ar gyfer adolygiad cychwynnol. 

 Bydd yr amserlen hon yn sail i bryd y gall Bwrdd TCC a'r Grŵp Cynghori 

Economaidd adolygu cynigion a rhoi sylwadau arnynt. Mae trosolwg o’r 

prosiectau cyfredol o fewn y Portffolio i’w weld yn Atodiad 4. 

 Rhagwelir y bydd y cyllid yn dechrau ym mlwyddyn ariannol 2023/24, fodd 

bynnag, bydd y rhanbarth yn trafod yn agos gyda'r ddwy Lywodraeth i 

benderfynu a all gwariant ddigwydd yn gynt. Yn amlwg, bydd hyn yn dibynnu ar 

y ffaith bod y prosiectau'n barod ac yn gallu gwario. 

 Mae'r cyfrifoldeb yn awr ar gynigwyr y prosiect a'u partneriaid yn y sector preifat 

i gyflymu gweithgarwch datblygu er mwyn dechrau amlinellu eu hachosion 

buddsoddi. 

 Cofrestr Risg a Materion Portffolio 

 Rhoddwyd Cofrestr Risg ar waith yn wreiddiol yn 2019, yn edrych ar 

ddatblygiad y Weledigaeth a’r Cynllun Mapio i Dwf a rheoli risgiau strategol sy’n 

arwain at FDA. Ar ôl i'r FDA gael ei lofnodi, mae'r gofrestr wedi'i hailystyried a'i 

diweddaru i adlewyrchu'r sefyllfa bresennol a datblygiad a chyflwyniad y 

Cynllun Twf yn y dyfodol. 

 Mae'r Gofrestr Risg a Mater Portffolio i'w gweld yn Atodiad 5. Fel y gwelir mae 

hyn yn cynnwys asesiad cychwynnol heb ei liniaru yn seiliedig ar Debygolrwydd 

ac Effaith, ac wedyn graddiad gweddilliol yn cynrychioli lefel y risg sy'n weddill 

ar ôl rhoi cyfrif am fesurau lliniaru. 

 Bydd y Gofrestr Risg a Mater yn cael ei hadolygu a'i diweddaru bob chwarter 

ar gyfer cyfarfodydd y Bwrdd, gyda sylwebaeth yn cael ei hychwanegu yn ôl yr 

angen. Bydd unrhyw risgiau a allai effeithio ar weithgarwch presennol yn cael 

eu newid i 'fater' fel y gellir ystyried camau gweithredu y tu hwnt i fesurau 

lliniaru. 

 Bydd gan y rhaglenni a'r prosiectau eu cofrestrau risg eu hunain a fydd yn cael 

eu datblygu a'u monitro gan y Byrddau Rhaglen/Prosiect perthnasol. Yn unol â 

gweithdrefnau llywodraethu bydd y rhain yn cael eu hadolygu gan y Grŵp 

Rheoli ac yna bydd unrhyw risgiau Portffolio yn cael eu nodi a'u bwydo i mewn 

i'r Gofrestr Risg a Materion Portffolio. 

 Goblygiadau Cyfreithiol 

 Nid oes unrhyw oblygiadau cyfreithiol yn codi o’r adroddiad hwn. 

 Goblygiadau Adnoddau Dynol 

 Ymgynghorwyd â Chynghorau Sir Powys a Cheredigion ynghylch recriwtio'r tair 

swydd y cyfeiriwyd atynt uchod. 

 Goblygiadau Ariannol 

 Bydd y swyddi Arweinwyr Ynni a Chyfathrebu yn cael eu recriwtio drwy 

swyddogaeth y tîm ystwyth, felly’n cael eu hariannu’n rhannol gan grant ESF 

ac arian cyfatebol gan yr awdurdod lleol perthnasol (Cyngor Sir Powys a 

Cheredigion yn y drefn honno). Bydd swydd y Rheolwr Rhaglen Safleoedd ac 

Adeiladau yn rhan o'r tîm craidd (fel gyda'r Rheolwr Rhaglen Ddigidol) felly'n 

cael ei hariannu'n rhannol gan ESF a bydd arian cyfatebol yn cael ei gyfrannu'n 

gyfartal gan y ddau awdurdod lleol. 


